
 

 

 

Huishoudings se besparing 
negatief 
Suid-Afrikaanse huishoudings se 
spaarvlakke is op hul laagste nóg.

Rand breek deur R7,50 
Die rand het gister sy kragtoer teen die 
dollar voortgesit en deur R7,50 tot 
R7,4974 verstewig

Duisende mense, miljarde rande nodig vir mynbouvaardighede  
23/07/2008 00:38  - (SA)     Druk 

artikel 
  E-pos storie aan 'n 

vriend

Dewald van Rensburg  

Die mynbousektor in Suid-Afrika is in een 
van sy grootste opbloeifases sedert goud aan die Witwatersrand ontdek is, maar 
die kundiges wat al dié myne moet bou en bestuur, word al hoe skaarser. 

Volgens ’n navorsingsverslag deur die personeelgroep Landelahni word daar buiten 
die bekende tekort aan ambagslui en ingenieurs ook te min nuwe mynbestuurders 
in Suid-Afrika gesertifiseer. 

In 2003 en 2004 is daar geen nuwe mynbestuursertifikate uitgereik nie. In 1997 is 
’n rekord van 123 sertifikate uitgereik. 

Hoewel dié syfer in 2006 weer tot 80 gespring het, behoort dit in die konteks van 
die reuse-aantal nuwe mynlisensies wat uitgereik word, veel hoër te wees, sê me. 
Sandra Burmeister, uitvoerende hoof van Landelahni. 

Jipsa, die omvattende vaardigheidsontwikkelingprogram van die regering, die sake- 
en die arbeidsektor om die verkryging van skaars vaardighede vir die land te 
bespoedig, het vroeër uitgewys dat 12 500 ambagslui per jaar vir vier jaar opgelei 
sal moet word om in die vaardigheidsbehoeftes te voldoen. 

Slegs 434 ambagslui sal egter jaarliks deur die mynbou-seta opgelewer word, sou 
die instelling sy huidige teikens handhaaf, sê Burmeister.  

Naas die konstruksiebedryf het die mynbou-seta die grootste opleidingsprogram. 

Opleidingsteikens vir ambagslui en ingenieurs moet lae slaagsyfers in ag neem. 
Burmeister sê 11,5% van ingenieurswese-studente en 42% van diegene wat 
ambagstoetse skryf, slaag hul kursusse. 

In Suid-Afrika het daar in 1985 sowat 13 500 uit 26 500 nuwe ambagslui hul 
bedryfstoetse geslaag, terwyl daar in 2006 net 3 222 uit 9 041 geslaag het. 

Daar is nou ’n groeiende tekort aan ingenieurs selfs midde-in toenemende 
belangstelling in dié vakgebied. 

Die ingenieursraad van Suid-Afrika het in 1998 altesame 786 professionele 
ingenieurs geregistreer. In die daaropvolgende jaar is net 361 geregistreer – ’n 
vlak wat sedertdien gehandhaaf word. 

Die seta-opleidingstelsel het die vaardigheidstekort vererger, sê Burmeister. 

Die afname in die registrasie van professionele ingenieurs sedert die laat 1990’s 
hou volgens haar verband met die opskorting van private beursskemas en die 
aanbreek van die 1%-vaardigheidstarief wat uiteindelik deur die setas aangewend 
word. 

Fire water: South 

African brandy 
Suid-Afrikaanse 
brandewyn is 

wêreldgehalte met 'n 
unieke smaak - ryk aan 
karakter en styl. Fire 

Water bied 'n 
fassinerende nuwe blik 

op hóé brandewyn 
vervaardig en geniet 

word in ons land. 

